CHISSA'

Basta  'ndar indrio de zento anni

pa' sentirse ciamar a l'estero:

"sporchi italiani".

Basta parlar co i emigranti

pa'  sentir

se se jera tratai co i guanti

in Germania Francia Brasil

quando

da San Donà Noventa Musil

a miseria

come 'na mama desperada

fea ciapar ai fioi 

a strada de l'emigrazion.

El che vol dir

essar no persona

no no

ma porocan abandonà

lontan daea so tera

e lavorar sudar

come te 'na gaèra.

Poro emigrante

quanto atu patio!

E quanto lo sa sol Dio.

Da quei tenpi là

tanti ani l'è ormai passà.

Adess in Italia

se tira el fià

e chi va fora lavorar

l'è rispetà

parchè speciaizà.

E qua riva "i neri"

a far i nostri 

pi miseri mestieri.

Inpunerai pestai umiliai

par  soto via

i zerca de vendar 

a so mercanzia:

borse borsette coeane tapéi

e tutto a pochi schéi.

E subito l'è guera

guera vera

fata da chi co l'emigrazion

à vissu a stessa situazion.

Adesso noialtri italiani

se tratta "i neri" come cani:

-Fora, via, sporchi neri, via!

tornè in Maroco, in Algeria!

Quanto ben saria

se se fusse boni de butar via

sto razismo pesante nero

che fa del fradel

un can

sol parchè l'è straniero!

Senza parlar del Nord del Sud

de sta bea italia mia!

Co ghe pense

Me vien majnconia.

Ma CHISSA'

Che se posse mandarla via

co l'amor

e tanta soidarietà

che ancora miracoi a fa!

                             Lisa Davanzo.

